
GIPUZKOAKO LURRALDE HISTORIKOKO XEDAPEN OROKORRAK

GIPUZKOAKO FORU ALDUNDIA
OGASUN ETA FINANTZA DEPARTAMENTUA

113/2023 Foru Agindua, martxoaren 10ekoa, zeinaren bidez aldatzen baita 88/2022
Foru Agindua, otsailaren 11koa, «Erabilera turistikoko etxebizitzen lagapenari buruzko
aitorpen informatiboa» izena duen 179 eredua onetsi eta hura aurkezteko baldintzak
eta prozedura ezartzen dituena.

Otsailaren 11ko 88/2022 Foru Aginduak, «Erabilera turistikoko etxebizitzen lagapenari buruzko
aitorpen informatiboa» izena duen 179 eredua onetsi eta hura aurkezteko baldintzak eta prozedura
ezartzen dituenak, informatzeko obligazioa arautu zuen Espainiako lurraldean kokatuta dauden
etxebizitza turistikoen errentamenduan bitartekari diren pertsona eta entitateentzat, Zerga
betebehar formal jakin batzuk garatzen dituen Erregelamenduak (abenduaren 17ko 47/2013 Foru
Dekretua) 72 ter artikuluan jasotakoarekin bat.

Foru aginduak dio eredua hiru hilean behin aurkeztu behar dela, hiruhileko natural bakoitza amaitu
eta hurrengo hilabete naturalaren barruan.

Aitorpen horren edukia aztertuta, egokitzat jo da aurkezteko epea aldatzea eta urtean behin
aurkeztu beharko dela ezartzea.

Foru agindu hau emateko, aintzat hartzen dira Zerga betebehar formal jakin batzuk garatzen
dituen Erregelamenduak (abenduaren 17ko 47/2013 Foru Dekretua) 38.1 eta 72 ter.5 artikuluetan
jasotzen dituen gaikuntzak.

Horrenbestez, hau,

XEDATZEN DUT

Artikulu bakarra. Aldatzea otsailaren 11ko 88/2022 Foru Agindua, «Erabilera turistikoko
etxebizitzen lagapenari buruzko aitorpen informatiboa» izena duen 179 eredua onetsi eta hura
aurkezteko baldintzak eta prozedura ezartzen dituena.

Honela aldatzen da otsailaren 11ko 88/2022 Foru Agindua, «Erabilera turistikoko etxebizitzen
lagapenari buruzko aitorpen informatiboa» izena duen 179 eredua onetsi eta hura aurkezteko
baldintzak eta prozedura ezartzen dituena:



Bat. 5. artikulua honela geratzen da idatzita:

«179 eredua aurkezteko epea urte bakoitzeko urtarrilaren 1etik 31ra bitartekoa izango da, eta
aurreko urte naturalari dagozkion informazioari eta eragiketei dagokienez aurkeztuko da.»

Bi. Eranskineko Aldiari buruzko zerrenda motako eremuetan baimendutako gakoak eta balioak
honela geratzen dira idatzita:

Aldia:

Balioak Deskribapena
1T Lehen hiruhilekoa

2T Lehen hiruhilekoa

3T Lehen hiruhilekoa

4T Lehen hiruhilekoa
OA Urtekoa

Azken xedapen bakarra. Indarrean jartzea.

Foru agindu hau Gipuzkoako ALDIZKARI OFIZIALEAN argitaratu eta biharamunean jarriko da
indarrean.

179 eredua aurkezteko epe berria aplikagarria izango da, lehen aldiz, 2023ko ekitaldiari
dagokionez 2024ko urtarrilean aurkeztu behar diren aitorpen informatiboetan.

Donostia, 2023ko martxoaren 10a.—Jokin Perona Lerchundi, Ogasun eta Finantza
Departamentuko foru diputatua.
(1854)



